
Shri Santoshimata Ashtottarashata Nama Stotram 108 Names

శ్రీసన్తోషీమాతురష్టోత్తరశతనామస్తోత్రమ్   

ఓం శ్రీగణేశాయ  నమః ।
సన్తోషజననీ మాతా సర్వసమ్పత్ప్రదాయినీ ।
సామాదివేదసంస్తుత్యా సమానాదికవర్జితా  ॥ ౧॥
అకారాది క్షకారాన్తా ఆద్యన్తరహితాఙ్గనా  ।
అమ్లానవదనామ్లేన   మ్లాయమానముఖామ్బుజా  ॥౨॥
కరుణా కారణా కార్యా కాశీక్షేత్రవిరాజితా  ।
కథాశ్రవణసన్తుష్టా  కామితార్థప్రదాయినీ   ॥ ౩॥
కాలదేశాపరిచ్ఛిన్నా కాలకాలా కుటుమ్బజా ।
గుణత్రయస్వరూపార్యాఽఽర్యా  కుడభక్తగణార్చితా ॥ ౪॥
గుణగ్రామా  గుణారాధ్యా గుణారామా గుణాశ్రయా  ।
గృహార్చితా గృహారాధ్యా గృహస్థజనపోషిణీ  ॥ ౫॥
జయా జయప్రదా  జప్యా జననీ జన్మవర్జితా  ।
జీవితా జీవనా జీవ్యా జీవలోకసుఖఙ్కరీ ॥౬॥
నమస్కారప్రియా  నమ్యా నాదినీ విశ్వమోహినీ ।
పుణ్యా పుణ్యప్రదా  పుణ్యలబ్ధా పురుజనాశ్రితా  ॥ ౭॥
భవా భవానీ భవ్యస్థా భామినీ భావిరాజితా ।
భాగ్యదా భారతీ భావ్యా భార్యాపుత్రసుఖప్రదా   ॥౮॥
మాయామాన్యా మహాదేవి మహాదేవసుతోత్భవా ।
మతిర్దాన్తిః   కృతిః కీర్తిర్ధృతిః   కాన్తిర్గతిః  స్మృతిః ॥౯॥
మధురా మధురప్రీతా  మథురానాథసంస్తుతా ।
విజయా విశ్వసంసేవ్యా విజ్ఞా విజ్ఞానదాయినీ  ॥ ౧౦॥
శక్తా శక్తిస్వరూపా  చ శామ్భవీ శమ్భులాలితా ।
శల్యాదిదోషహన్త్రీ చ శమాదిగుణసేవితా ॥ ౧౧॥

విఘ్నహన్త్రీ విఘ్ననాథా విఘ్నరాజకులోద్భవా ।
శరణ్యా శారదా శీతా శూలఖడ్గధరామ్బికా  ॥ ౧౨॥
శుభా శుభప్రదా  శుద్ధా శుక్రవారవ్రతార్చితా   ।
శోభనా శోభనాకారా శోభమానముఖామ్బుజా ॥ ౧౩॥
శ్రీప్రదా   శ్రీనిధిః  శ్రీశా  శ్రితమానసతోషదా  ।
సిద్ధిబుద్ధిసుధాసేవ్యా   సిద్ధిబుద్ధిహితప్రదా    ॥ ౧౪॥
క్షమారూపా క్షమాధారా క్షాన్తిః శాన్తిః శివఙ్కరీ ॥ ౧౫॥
ఫలశ్రుతిః  -
సన్తోషీమాతురిత్యేవం పుణ్యమష్టోత్తరం   శతమ్ ।
గదితం లోకకల్యాణదాయకం సౌఖ్యవర్ధనమ్  ॥ ౧౬॥
శుక్రవారే  విశేషేణ పఠిత్వా మాతృసన్నిధౌ ।
ఆరోగ్యం భోగమైశ్వర్యం  సర్వాన్కామానవాప్నుయాత్ ॥ ౧౭॥
ఇతి శ్రీసన్తోషీమాతురష్టోత్తరశతనామస్తోత్రం     సమ్పూర్ణమ్  ।

